КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаын олан пунктъяс мутасын пӧжарысь видзчысян торъя режим йылысь” Коми Республикаса Веськӧдлан котырлӧн 

2017 во ода-кора тӧлысь 24 лунся 270 №-а шуӧмӧ 

вежсьӧмъяс пыртӧм йылысь
Коми Республикаса Веськӧдлан котыр шуис: 

1. Пыртны “Коми Республикаын олан пунктъяс мутасын пӧжарысь видзчысян торъя режим йылысь” Коми Республикаса Веськӧдлан котырлӧн 2017 во ода-кора тӧлысь 24 лунся 270 №-а шуӧмӧ татшӧм вежсьӧмъяс:

1) нимын “Коми Республикаын олан пунктъяс мутасын” кывъяс вежны “Коми Республика мутасын да Коми Республикаын олан пунктъяс мутасын” кывъясӧн;

2) водзкывйӧ “2016 во тӧвшӧр тӧлысь 26 лунся 26 №-а тшӧктӧдӧн,” кывъяс бӧрын содтыны “Вӧръясын пӧжарысь видзчысян правилӧяс серти, мый вынсьӧдӧма Россия Федерацияса Веськӧдлан котырлӧн 2007 во лӧддза-номъя тӧлысь 30 лунся 417 №-а шуӧмӧн,” кывъяс;

3) содтыны татшӧм сюрӧса 11 пункт:
“11. Пыртны пӧжарысь видзчысян торъя режим Коми Республикаса Веськӧдлан котырӧн сійӧс дугӧдӧм йылысь помшуӧм примиттӧдз татшӧм мутасын:
“Сыктывкар” кар кытшса муниципальнӧй юкӧнын (водзӧ – ККМЮ), “Вуктыл” ККМЮ-ын, “Ухта” ККМЮ-ын, “Усинск” ККМЮ-ын, “Инта” ККМЮ-ын, “Изьва” муниципальнӧй районса муниципальнӧй юкӧнын (водзӧ – МРМЮ), “Княжпогост” МРМЮ-ын, “Кӧрткерӧс” МРМЮ-ын, “Печора” МРМЮ-ын, “Сосногорск” МРМЮ-ын, “Мылдін” МРМЮ-ын, “Удора” МРМЮ-ын, “Емдін” МРМЮ-ын, “Чилимдін” МРМЮ-ын, “Кулӧмдін” МРМЮ-ын  2017 вося сора тӧлысь 14 лунсянь.”;

4) содтыны татшӧм сюрӧса 21 пункт:
“21. Пӧжарысь видзчысян торъя режим кадколаст вылӧ урчитны Коми Республикаса муниципальнӧй юкӧнъяс мутасын, кутшӧмъясӧс индӧма тайӧ шуӧмлӧн 11 пунктын, пӧжарысь видзчысян содтӧд корӧмъяс:

ӧзтыны бипуръяс, сотны кос турун да мукӧд быдмӧг коляс, ёг, бытӧвӧй да производственнӧй шыбласъяс, сотчан дозмук да мукӧд сотчан материал, нуӧдны пӧжар вӧчны вермана уджъяс позьӧ торъя йӧзлы да организацияяслы сӧмын торъя индӧм местаясын сэк, кор поводдялӧн условиеяс серти вӧрын оз вермы лоны пӧжар да эмӧсь веськыда контролируйтысь торъя йӧз да организацияясса кывкутысь йӧз:
а) лыска вӧрсянь либӧ торйӧн быдмысь пуяссянь да ичӧт пуяссянь 100 метрысь абу матынджык мудоръясын;
б) коръя вӧрсянь либӧ торйӧн быдмысь пуяссянь да ичӧт пуяссянь 50 метрысь абу матынджык мудоръясын;
в) зданиеяс, сооружениеяс да стрӧйбаяс костын пӧжарысь видзчысян коластъяс сайын объектъяссянь 50 метрысь абу матынджык.”.
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь 



          
      Л. Максимова

Сыктывкар 

2017 вося сора тӧлысь 14 лун 

